                                                                   ՀԻՄՆԱՎՈՐՈՒՄ 
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՆՈՅԵՄԲԵՐԻ 28-Ի N1405-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Հայաստանի Հանրապետության հետ 24 հունվարի 2007թ. կնքված պայմանագրի (այսուհետ` Պայմանագիր) համաձայն ընկերությունը ճանաչվել է Երևան քաղաքի Տերյան-Պուշկին փողոցների խաչմերուկին հարակից տարածքում (այսուհետ` Տարածք) քաղաքաշինական (կառուցապատման) ծրագրի (այսուհետ` Ծրագիր) իրականացնող:
ՀՀ կառավարության 28.11.2008թ. N1405-Ն որոշմամբ պայմանա•րով նախատեսված քաղաքաշինական ծրագրի նկատմամբ ճանաչվել է բացառիկ` գերակա հանրային շահ, իսկ Տարածքում գտնվող որոշակի անշարժ գույքի ձեռք բերող է ճանաչվել <<Դվին Հոլդին>>  ՓԲ ընկերությունը (այսուհետ` Իրացնող):   
ՀՀ վարչապետին և Երևանի քաղաքապետին սույն թվականի հունիսի 29-ով թվագրված դիմումով <<Դվին Հոլդինգ>>  փակ բաժնետիրական ընկերությունը հայտնել է, որ Ծրագիրն իրականացնելու նպատակով արդեն իսկ կատարվել են մի շարք միջոցառումներ, մասնավորապես կապված գույքի իրացման հետ: Իրացնողն արդեն իսկ սեփականության իրավունքով տիրապետում է 13 միավոր գույքի, ևս 8 միավոր գույքի իրացման հետ կապված գործերը քննվում են դատարանում, չնայած որ Իրացնողը դեռևս շարունակում է բանակցությունները` հարցը հաշտությամբ լուծելու համար: 
<<Դվին Հոլդինգ>> փակ բաժնետիրական ընկերության համար առաջ են եկել այլ գործնական առաջնահերթություններ, որոնց իրականացման արդյունքում կարող է խիստ դժվարանալ Ընկերության` Ծրագրով նախատեսված պարտավորությունների ժամանակին և ամբողջ ծավալով կատարումը: Միաժամանակ Իրացնողի գործընկեր <<Միլենիում Կոնտրակշեն>> սահմանափակ պատասխանատվությամբ ընկերությունը հայտնել է իր ցանկությունը և պատրաստակամությունը իրականացնելու Ծրագիրը, ընդ որում <<Միլենիում Կոնտրակշեն>> ՍՊ ընկերությունը հանդիսանում է նաև Տարածքում գտնվող որոշակի գույքի սեփականատեր, ինչպես նաև նախնական համաձայնություն է ձեռք բերել իրացման գոտում գտնվող մի շարք սեփականատերերի հետ իրականացնելու գույքի իրացում արտադատական կարգով: Իր առանձին նամակով <<Միլենիում Կոնտրակշեն>> ՍՊ ընկերության տնօրենը հավաստել է բավարար միջոցների առկայությունը` Ծրագիրը պատշաճ իրականացնելու համար (նամակը կցվում է):
<<Միլենիում Կոնտրակշեն>> ՍՊԸ-ը ներկայացուցիչները նաև հանդիպումներ են ունեցել իրացման գոտում բնակարան ձեռք բերելու իրավունք ունեցող քաղաքացիների հետ և համաձայնել իրականացնելու նշված քաղաքացիների վարձավճարների փոխհատուցումը` մինչև Ծրագրի իրականացման ավարտը և բնակարանների տրամադրումը նշված քաղաքացիներին: 
Ելնելով վերոգրյալից, հաշվի առնելով Երևան քաղաքի կենտրոնում իրականացվող Ծրագրի կարևորությունը ու դրա հետ կապված քաղաքաշինական միջոցառումների արդյունավետ առաջընթացն ապահովելու համար ՀՀ կառավարության քննարկմանն է ներկայացվում սույն որոշման նախագիծը:
                                                                                                          Գ. Բ Ե Գ Լ Ա Ր Յ Ա Ն 

